БУЛГАН СУМЫН ИРГЭДИЙН ТӨЛӨӨЛӨГЧДИЙН ХУРЛЫН                                         
   2021 ОНЫ 1 ДҮГЭЭР УЛИРЛЫН ТАЙЛАН

2021.04.08                                                                                                 Булган сум
Нэг. Удирдлага, зохион байгуулалтын ажлын хүрээнд:
Тайлант хугацаанд сумын Иргэдийн Төлөөлөгчдийн ээлжит бус хурлын 1 удаа, Тэргүүлэгчдийн хурлыг 5 удаа, ГХУСАЗСЗ-ийн хурлыг 2 удаа тус тус зохион байгуулав. 
Ээлжит бус хуралдаанаар:
· Малын тоо толгойн албан татвар тогтоох тухай
· Булган сумын Шимэгчтэх өвчнөөс эмчлэн сэргийлэх үйл ажиллагааны 2021 оны төлөвлөгөө батлах тухай
·  Сум хөгжүүлэх сангийн хөрөнгөөр төслийг сонгон шалгаруулах чиг үүрэг бүхий орон тооны бус Зөвлөлийн бүрэлдэхүүнийг шинэчлэн батлах тухай
· Сум хөгжүүлэх сангийн зарцуулалт, зээлийн ашиглалт, эргэн төлөлтөд хяналт тавих чиг үүрэг бүхий орон тооны бус зөвлөлийг байгуулах тухай асуудлыг Тэргүүлэгчдийн хурал эрх шилжүүлэх тухай
· Булган сумын газар зохион байгуулалтын 2021 оны төлөвлөгөөнд нэмэлт оруулах тухай
· ГХУСАЗСЗ-ийн бүрэлдэхүүнийг шинэчлэн батлах тухай
· Булган сумын Бэлчээрийн болон суурин мал маллагааны бүс тогтоох тухай
· Тэргүүлэгчдийг чөлөөлөх, сонгох тухай
· Хороодын бүрэлдэхүүнд өөрчлөлт оруулах тухай
· Сумын ИТХ-ын ээлжит 2 дугаар хуралдааны 2020 оны 12 дугаар сарын 18-ны өдрийн II/07 дугаар тогтоолыг хүчингүй болгох тухай зэрэг асуудлыг хэлэлцэв. 

	Хэлэлцсэн асуудлаас хэм хэмжээ тогтоосон “Газрын үнэлгээний бүсчлэл, газрын төлбөрийн хэмжээг шинэчлэн тогтоох тухай”, “Малын тоо толгойн албан татвар тогтоох тухай”, Булган сумын “Бэлчээрийн болон суурин мал маллагааны бүс тогтоох тухай” тогтоол, холбогдох материалыг Хууль зүй дотоод хэргийн яаманд хүргүүлж хянуулсан ба Захиргааны хэм хэмжээний актын улсын нэгдсэн бүртгэлийн бүртгэгдэв.
	Ээлжит бус хуралдааны хэлэлцэх асуудал болон хуралдааны дотоод үйл ажиллагаатай холбоотой 13 тогтоол гаргасан байна.
Тэргүүлэгчдийн хурлаар:
· Хүүхэд хамгааллын хамтарсан багийг шинэчлэн байгуулах тухай
· Сумын Амьжиргаа дэмжих зөвлөлийн бүрэлдэхүүнийг шинэчлэн батлах тухай
· Сумын ИТХ-ын ээлжит бус хуралдаан зохион байгуулах эсэх асуудлыг 
хэлэлцэж, хурлын товыг тодорхойлох
· Модны хуваарь батлах тухай
· Булган сумын 90 жилийн ойг тэмдэглэн өнгөрүүлэх товыг тогтоох тухай
· Монгол Улсын Ерөнхийлөгчийн ээлжит сонгуулийн хэсгийг байгуулж, нутаг дэвсгэр, төвийг зарлах òóõàé
· Сум хөгжүүлэх сангийн хөрөнгөөр хэрэгжүүлэх төслийг сонгон шалгаруулах чиг үүрэг бүхий орон тооны бус Зөвлөлийн бүрэлдэхүүнийг шинэчлэн батлах тухай
· Сум хөгжүүлэх сангийн 2021 оны үйл ажиллагааны зардал батлах тухай
· Сумын ИТХ-ын Тэргүүлэгчдийн хурлын дэг батлах тухай
· Булган сумын ИТХ-ын үйл ажиллагааны 2021 оны төлөвлөгөө батлах тухай
· Булган сумын Сум хөгжүүлэх болон Орон нутгийн хөгжлийн сангийн үйл ажиллагаанд хяналт шалгалт хийсэн дүнгийн тухай 
· Булган сумын 90 жилийн ойн арга хэмжээний бэлтгэл ажлын явцын тухай
· Монгол улсын Засгийн газрын Төрийн болон орон нутгийн өмчит хуулийн этгээд, төсөвт байгууллагуудыг  тоолууржуулах тухай 2020 оны 144 дүгээр тогтоол, Эрчим хүчний хэмнэлтийн бодлогын хэрэгжилтийн тухай
· Хүрээлэн буй орчны эсрэг гэмт хэрэг, зөрчлийн нөхцөл байдал, цаашид анхаарах асуудал, хамтын үйл ажиллагааны талаар
· ТҮА-ийн үйл ажиллагаанд хийсэн хяналт шалгалтын дүнгийн тухай
· Сууц өмчлөгчдийн холбооны үйл ажиллагаа, тулгамдаж буй асуудлыг хэлэлцэх тухай
· Ой хээрийн түймрээс урьдчилан сэргийлж, тэмцэх 2020 оны төлөвлөгөөний хэрэгжилт, 2021 оны төлөвлөгөө батлах тухай
· Сум хөгжүүлэх сангаас нэг төсөлд олгох зээлийн дээд хэмжээ болон төслийн сонгон шалгаруулалтын товыг тогтоох тухай
· Сонгуулийн сурталчилгааны зурагт самбар байрлуулах  гудамж, талбай, олон нийтийн газрын байршил тогтоох тухай 
· Төрийн шагналд уламжлах тухай
· “Эхийн алдар” одонгоор шагнуулахаар уламжлах тухай зэрэг асуудлуудыг хэлэлцэв. 
	Хэлэлцсэн асуудалтай холбоотойгоор 27 тогтоол гаргасан байна. 
ГХУСАЗСЗ-ийн хурлаар:
· Аймгийн Прокурорын 2020 оны 12 дугаар сарын 21-ний өдрийн 1/01 дугаар мэдэгдлийг танилцуулж, 2021 оны төлөвлөгөөний төсөлд тусгах, цаашид анхаарч ажиллах
· Шүүхийн шинжилгээний албаны 2021 оны 01 дүгээр сарын 11-ний өдрийн 13/04 дугаар албан бичгээр ирсэн хүсэлтийн дагуу ахлах шинжээч, Цагдаагийн ахлах дэслэгч Т.Баттөмөрийг салбар зөвлөлд оруулах эсэх 
· Сумын ИТХ-ын даргын 2020 оны 01 дүгээр сарын 29-ны өдрийн 05 дугаар захирамжаар ГХУСАЗСЗ байгуулсан зөрчлийг арилгах тухай
· ГХУСАЗСЗ-ийн бүрэлдэхүүнийг шинэчлэн байгуулах тухай сумын ИТХ-ын хуралдааны тогтоолын төслийг хэлэлцэж, хурлын хуралдаанаар хэлэлцүүлэх тухай
· ГХУСАЗСЗ-ийн 2021 оны төлөвлөгөөний төсөл хэлэлцэн батлах тухай
· ГХУСАЗСЗ-ийн үйл ажиллагаанд шаардлагатай техник хэрэгсэлийн асуудлыг шийдвэрлэх тухай
· ГХУСАЗСЗ-ийн 2021 оны төлөвлөгөөний төслийг хэлэлцэж, батлах тухай
· Шүүхийн шийдвэр гүйцэтгэх газрын 2021 оны 03 сарын 02-ны өдрийн 1/223 тоот албан бичгээр ирүүлсэн хүсэлт
· Аймгийн Прокурорын газраас ирүүлсэн Эрүүгийн нөхцөл байдлын танилцуулга
· ГХУСАЗСЗ-ийн төсвийн хуваарийг хэлэлцэж, батлах тухай
· “Цахим золголт” арга хэмжээний хүрээнд хийсэн ажлын мэдээлэл
· Булган сумын нутаг дэвсгэр дэх гэмт хэрэг, зөрчлийн мэдээлэл
· Булган сумын айл өрхүүдэд анхааруулга санамж бэлтгэж тараах тухай зэрэг асуудлуудыг хэлэлцэв.

Гэмт хэргээс урьдчилан сэргийлэх ажлыг зохицуулах салбар зөвлөлийн үйл ажиллагааны санхүүжилтээр цахимаар золгоё зураг хуудсыг Булган сумын нийтийн эзэмшлийн болон үйлчилгээний байгууллагуудад байршуулан сурталчилгаа хийв. 
Булган сумын нутаг дэвсгэрт 2020 онд бүртгэгдсэн зөрчлийн статистик мэдээнд тулгуурлан аж ахуйн нэгж, байгууллагуудад “Хамтран ажиллах тухай” 2021 оны 03 дугаар сарын 04-ний өдрийн 01 дугаар /Зөрчлийн 81.6 хувь нь согтуугаар үйлдэгдсэнд анхаарал хандуулах шаардлагатай байгаа тул Архидан согтуурахтай тэмцэх тухай хуулийн 9 дүгээр зүйлийн 9.1-д “Архидан согтуурахтай тэмцэх, түүний хор уршгийг олон нийтэд ойлгуулан таниулах талаар төрийн захиргааны төв болон орон нутгийн захиргааны байгууллага, эрүүл мэнд, хэвлэл мэдээлэл, соёл, боловсролын байгууллага бүх төрлийн сурталчилгаа явуулах үүрэгтэй” заалтын хэрэгжилтийг хангаж, ажилтан, албан хаагчдын дунд холбогдох сургалт, сурталчилгааны ажлыг зохион байгуулах, аливаа баяр ёслол, тэмдэглэлт өдрийг архи, согтууруулах ундаагүй тэмдэглэхийг уриалах, хэрэгжүүлэх, Гэмт хэрэг, зөрчлөөс урьдчилан сэргийлэх тухай хуулийн 27 дугаар зүйлд заасан Төрийн байгууллагын үүргийн хэрэгжилтийг хангах/ албан бичгийг ABLE программаар бүх байгууллагуудад хүргүүлэв. 
Аймгийн ГХУСАЗЗ-ийн даргад “Санал уламжлах тухай” 2021 оны 03 дугаар сарын 16-ний өдрийн 02 дугаар албан бичгээр “Гэмт хэргээс урьдчилан сэргийлэх ажлыг зохицуулах салбар зөвлөлийн болон олон нийтийн байцаагч /цагдаа/-тай холбоотой асуудлаар аймгийн хэмжээнд нэгдсэн ойлголтод хүрэх, хуулийн хэрэгжилтийг хангаж ажиллахад учирч буй тулгамдсан асуудалтай холбоотой тодорхой зохицуулалт, зохион байгуулалтын арга хэмжээ авах асуудлыг хөндөв. 
Тухайлбал: “Цагдаагийн албаны тухай хуульд аймаг, нийслэлийн Засаг даргаас Иргэний зөвлөл, цагдаагийн байгууллагатай зөвшилцөн гаргасан саналыг үндэслэн иргэдийн Төлөөлөгчдийн Хурал олон нийтийн цагдаагийн тоог жил бүр тогтооно, 63.3-д Цагдаагийн байгууллага Засаг даргаас ирүүлсэн саналыг үндэслэн 20 нас хүрсэн иргэнийг сайн дурын үндсэн дээр, олон нийтийн цагдаагаар томилох шийдвэр гаргаж, гэрээ байгуулна. Гэмт хэрэг, зөрчлөөс урьдчилан сэргийлэх тухай хуулийн 40 дүгээр зүйлийн 40.1-д Гэмт хэрэг, зөрчлөөс урьдчилан сэргийлэх зорилгоор төрийн бус байгууллага болон баг, хорооны Засаг даргын саналыг үндэслэн сум, дүүргийн Засаг дарга харьяа нутаг дэвсгэртээ эргүүлийн үүрэг гүйцэтгэх олон нийтийн байцаагчийг томилон ажиллуулна, 40.2-д Сум, дүүргийн иргэдийн Төлөөлөгчдийн Хурал хүн амын нягтрал, гэмт хэрэг, зөрчлийн гаралтын түвшинг харгалзан харьяа нутаг дэвсгэртээ ажиллах олон нийтийн байцаагчийн тоог тогтооно гэжээ. Эдгээр хуулиудын олон нийтийн байцаагч /цагдаа/-тай холбоотой заалтууд нь хэрэгжилтийн явцад үл ойлголцол гарах нөхцөл бүрдүүлж байна. 
Учир нь олон нийтийн байцаагч /цагдаа/-г сумын ИТХ-аас томилж, гэрээ байгуулан ажиллаж байгаа нь дээрх хуулиудыг зөрчсөн үйлдэл болж байгаа тул энэхүү зөрчил бүхий байдлыг нэг мөр зөв гольдролд оруулж хэрэгжүүлэх саналтай байна.
Гэмт хэрэг, зөрчлөөс урьдчилан сэргийлэх тухай хуулийн 17 дугаар зүйлийн 17.1.19-д заасан Салбар зөвлөлийн бүрэлдэхүүн, ажиллах нийтлэг журмыг батлах, Гэмт хэргээс урьдчилан сэргийлэх ажлыг зохицуулах зөвлөлийн 2021 оны 01 дүгээр тогтоолоор баталсан журмын 6 дугаар зүйлийн 6.1-д Сум, дүүргийн салбар зөвлөлийн бүрэлдэхүүн, ажиллах журмыг аймаг, нийслэлийн иргэдийн Төлөөлөгчдийн хурлаас баталсан журамд нийцүүлэн батална заалтыг хэрэгжүүлэхтэй холбоотой зохион байгуулалтын арга хэмжээ авах тухай” асуудлаар албан бичиг хүргүүлэв. 

Хоёр. Хурлын ажлын алба:
	Тайлант хугацаанд  45 албан бичиг явуулж, 25 албан бичиг хүлээн авчээ.	
	Хурлын даргын баталсан удирдамжийн дагуу хяналт шалгалтын ажлыг 2 удаа зохион байгуулсан ба Булган сумын Тохижилт үйлчилгээний ангийн үйл ажиллагаа, Сумын Орон нутгийн хөгжлийн сан, Сум хөгжүүлэх сангийн үйл ажиллагаанд хяналт шалгалт хийж, илэрсэн зөрчил, дутагдлыг арилгах хугацаатай үүрэг даалгаврыг Тэргүүлэгчдийн тогтоолоор сумын Засаг даргад өгөв. 
	“Эхийн алдар” 1 ба 2 дугаар одонгоор шагнуулахаар 26 эхийн холбогдох материалыг, Гавьяат цол тэмдэгээр 4, Хөдөлмөрийн гавьяаны улаан тугийн одонгоор 1, Алтан гадас одонгоор 33, Хөдөлмөрийн хүндэт медалиар 15 хүнийг тус тус шагнуулахаар хэлэлцэж, уламжилсан байна. 
		Хурлын ажлын албанаас Төлөөлөгчдийн суурь сургалт зохион байгуулахтай холбогдуулан 
· Гүйцэтгэлийн удирдлага, үе шат, 
· Мэдээлэл, харилцаа холбооны технологийн хэрэглээ, 
· Төрийн захиргаанд статистик хэрэглэх арга зүй, 
· Статистикийн өгөгдөл шинжилгээний арга, 
· Тархалтын, чиг хандлагын, хамаарлын шинжилгээ,
· Төрийн албан хаагчийн ёс зүй, ашиг сонирхлын зөрчлөөс урьдчилан сэргийлэх нь,
· Төрийн бодлого, төлөвлөлт,
· Асуудлын шалтгаан үр дагаврын шинжилгээ,
· Зорилго, зорилт тодорхойлох арга зүй,
· Хяналт шинжилгээ үнэлгээ
· Төрийн байгууллага дахь хүний эрх, ажлын байрны дарамтаас сэргийлэх нь, 
· Багийн Засаг дарга нарт,
· Сумын ИТХ-д хамаарах хууль, эрх зүй, 
· Захиргааны ерөнхий хууль,
· Монгол улсын Засаг захиргаа, нутаг дэвсгэрийн нэгж, түүний удирдлагын тухай хууль, 
· Сум хөгжүүлэх сан зэрэг сэдвүүдээр сургалтын материал бэлтгэв. 
	Төлөөлөгчийн ХАСХОМ-ыг хуульд заасан хугацаанд баталгаажуулав. 
	Bulgan.bulgan.khural.mn сайтад холбогдох мэдээллийг шинээр оруулав. 
	Аймгийн ЗДТГ-аас зохион байгуулсан сайн үйлсийн аянд нэгдэж, тухайн аянд хамрагдаж буй айлд шинээр гэр олгохтой холбогдуулан цахилгаан эрчим хүчний асуудлыг “ЭБЦТС” ТӨХК-тай хамтран зохион байгуулав. 

	Ковид-19-тэй холбоотойгоор Булган сумын нутаг дахь хяналтын постуудад ажиллаж буй ажилтнуудын 3 өдрийн хоол, ундны асуудлыг Төлөөлөгчдийн идэвх, оролцоонд түшиглэн зохион байгуулав. 

	Ахмад настны тухай хуулийн 12 дугаар зүйлийн 12.1-д заасны дагуу билгийн тооллын хаврын тэргүүн сарын шинийн 1 буюу цагаан сарын баярыг тохиолдуулан сумын ИТХ-ын 9 ахмад настнуудад 135 000 /нэг зуун гучин таван мянга/ төгрөгийн хүндэтгэл үзүүлэв. 
	Сумын Иргэдийн Төлөөлөгчдийн Хурлын дэг, Тэргүүлэгчдийн хурлын дэг, Төлөөлөгчдийн ёс зүйн дүрмийн төсөл боловсруулж, төлөөлөгчдийн групп чатад байршуулав. 
	
Бусад ажлын талаар:
	Шинээр байгуулагдсан хурлын хуралдааны 7 тогтоол, хурлын даргын 6 захирамжийн хууль эрх зүйн үндэслэлийг хянаж засварлав. 
	Монгол улсын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулга 2022 оны 01 дүгээр сарын 01-ний өдрөөс мөрдөгдөж эхлэхээр хуульчлагдсантай холбогдуулан хурлын Хороодын үйл ажиллагааг тогтмолжуулахтай холбоотой чиглэлийг хороодод өгөв. 
	Хөрөнгө орлогын мэдүүлэг гаргахтай холбоотой заавар зөвлөгөөг Төлөөлөгч нар өгөв. 
	Аймгийн ИТХ-ын даргын баталсан удирдамжийн дагуу Бугат сумын Ерөнхий боловсролын сургуулийн барилгын үйл ажиллагаатай холбоотой ажлын хэсэгт ажиллав. 
	Аймаг, сумын хэмжээнд зохион байгуулагдаж буй Монгол бичгийн хичээлд ажлын албаны ажилтнууд хамрагдав. 
	Цаг үеийн шинжтэй мэдээ, судалгааг тухай бүр нь гаргаж, холбогдох этгээдүүдэд хүргүүлэв. 

